
Ai që na drejtohet me armë (për të na vrarë), nuk
është yni

Ebu Musai (Allahu qoftë i kënaqur me të) transmeton se Profeti صلى الله عليه وسلم ka thënë: “Ai që na
drejtohet me armë (për të na vrarë), nuk është yni.”

[Ky hadith është sahih.] [Muttefek alejhi.]

Profeti صلى الله عليه وسلم   sqaroi  se  vërtet  besimtarët  janë vëllezër,  kur  secili  e  ndien dhimbjen e  tjetrit  dhe
gëzohet me gëzimit e tjetrit. Fjala e tyre është një; ata janë të bashkuar kundrejt atyre që i
armiqësuan. Besimtarët duhet të bashkohen dhe t'i binden prijësit të tyre (musliman), ta
ndihmojnë kundër atyre që e sulmojnë dhe rebelohen kundër tij.  Kjo,  se ky rebel  e ka
braktisur komunitetin e muslimanëve dhe ua ka drejtuar atyre armën e i ka frikësuar, kështu
që është obligim të luftohet, derisa të kthehet në urdhrat e Allahut të Lartësuar, sepse ai që
u rebelua dhe i sulmoi besimtarët, në zemrën e tij nuk e ka dashurinë islame. Ky hadith
përmban një kërcënim të ashpër, gjë që tregon se ky gjynah është prej mëkateve të mëdha,
sepse tregon kërcënimin dhe parandalimin, rrjedhimisht (rebeli i tillë) duhet të luftohet dhe
të edukohet.

